
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

১১৪

সুনির্মল বসুর




দোয়াত-দানে তেল ঢালে সে, তেলের ভাঁড়ে কালি,

ডালের ডালায় কাঁকর ঢালে, চালের জালায় বালি;

চুনের ভাঁড়ে নুন সে ঢালে,

ছাই ফেলে’ দেয় ভাতের থালে;

রান্নাঘরে, ঠাকুরঘরে কুকুর বেঁধে রাখে,—

খিল্খিলিয়ে উঠবে হেসে যতই বকো তাকে॥






কী ভুল








কী ভুল, কী ভুল!—

সব কাজে জগা করে ভুল বিল্কুল।



বাজারেতে যেতে জগা যায় ফাঁড়িতে,

ধোপা-বাড়ি যেতে যায় মুচী-বাড়িতে;

বই ফেলে মই কাঁধে যায় ইস্কুল;

কী ভুল, কী ভুল!



ঘরেতে কুকুর বেঁধে শোয় চাতালে,

কপাটি খেলিতে যায় হাসপাতালে;

কামাতে দাদুর দাড়ি ছেঁটে ফেলে চুল;

কী ভুল, কী ভুল!



টিয়া ছেড়ে দাঁড়কাক পোষে খাঁচাতে,

ছিপ ফেলে’ মাছ ধরে পুঁই-মাচাতে,

তাল গাছে উঠে বসে পার হতে পুল;

কী ভুল, কী ভুল!—

